ԹԱԼԻՆ ՀԱՄԱՅՆՔԻ ՂԵԿԱՎԱՐ ՏԱՎՐՈՍ ՍԱՓԵՅԱՆԻ ՈՒՂԵՐՁԸ ՀՈՒՆՎԱՐԻ 27-Ի ԿԱՊԱԿՑԵՈՒԹՅԱՄԲ

Սիրելի՛ հայրենակիցներ,
Հունվարի 27-ը մեր ազգային հիշողության օրացույցում գրանցվեց որպես Հանուն հայրենիքի զոհվածների հիշատակի և խոնարհման օր։
Այս օրը մենք խոնարհվում ենք բոլոր ժամանակների ռազմական գործողությունների ընթացքում հայրենիքի պաշտպանության համար իրենց կյանքը զոհաբերած զինծառայողների և քաղաքացիական անձանց լուսավոր հիշատակի առաջ։
Նրանց անձնազոհությունը մեր պետականության, մեր խաղաղ կյանքի և վաղվա օրվա հիմքն է։ Նրանք ընկան, բայց չխոնարհվեցին, և նրանց սխրանքը հավերժ գրված է մեր ժողովրդի պատմության մեջ՝ որպես արժանապատվության, հավատարմության և հայրենասիրության բարձրագույն դրսևորում։
Մեր պարտքն է հիշել, գնահատել և սերունդներին փոխանցել նրանց կատարած սխրանքի խորհուրդը՝ պահելով հայրենիքի հանդեպ պատասխանատվության և միասնության ոգին։
Խոնարհում բոլոր ժամանակների մեր հերոսների հիշատակին։
Փառք ու պատիվ բոլոր նրանց, ովքեր իրենց կյանքը տվեցին հանուն հայրենիքի։
Խոնարհումով`Թալին համայնքի ղեկավար
Տավրոս Սափեյան

Սիրով և լավագույն մաղթանքներով՝
Թալին համայնքի ղեկավար՝ Տավրոս Սափեյան
